ՀԻՄՆԱՎՈՐՈՒՄ
§«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
Ներկայացվող նախագծի նպատակն է արդարադատության ոլորտի բարեփոխումներին ուղղված բյուջետային աջակցության ծրագրով առաջին փուլում հատկացված միջոցների 2022 թվականի հունվարի 1-ի դրությամբ մնացորդի գծով անհրաժեշտ ծախսերի սահմանումը։ Մասնավորապես, որոշման նախագծով գումարներ են նախատեսվում Վճռաբեկ դատարանի դատավորների թվաքանակի ավելացմամբ պայմանավորված անհրաժեշտ վարչական սարքավորումների և պրոբացիայի ծառայության էլեկտրոնային հսկողության սարքերի ձեռքբերման նպատակով։
2․Ընթացիկ իրավիճակը, խնդիրները և առաջարկվող կարգավորման բնույթը
2020 թվականի փետրվարի 25֊ին ուժի մեջ է մտել Հայաստանի Հանրապետության դատական օրենսգիրք սահմանադրական օրենքում լրացումներ և փոփոխություններ կատարելու մասին  09.02.2022թ. ՀՕ-24-Ն սահմանադրական օրենքը, որի 3-րդ հոդվածով կատարված փոփոխության արդյունքում Վճռաբեկ դատարանի դատավորների թիվն ավելանում է 11-ով։ Ավելացված թվակազմով դատավորների բնականոն գործունեությունն ապահովելու համար անհրաժեշտ գրասենյակային գույքի և համակարգչային տեխնիկայի ձեռքբերման նպատակով նախատեսվում է 49,697․0 հազ․ դրամ։ Վարչական սարքավորումների պահանջվող քանակը և տեսակը ներկայացվել է Դատական դեպարտամենտի կողմից, իսկ գները նախատեսվել են շուկայի ուսումնասիրությունից ելնելով։
«Պրոբացիայի մասին» օրենքի համաձայն դատական ակտի հիման վրա այլընտրանքային խափանման միջոցների կատարումն իրականացվում է էլեկտրոնային հսկողության միջոցների կիրառմամբ՝ Հայաստանի Հանրապետության քրեական դատավարության օրենսգրքի պահանջներին համապատասխան։ Էլեկտրոնային հսկողությունն իրականացվում է Գլոբալ տեղորոշման համակարգով (GPS) աշխատող կամ ռադիոալիքային, կենսաչափական, արբանյակային կամ այլ տեխնիկական սարքերի և էլեկտրոնային ծրագրերի կիրառմամբ, որոնք հնարավորություն են տալիս պարզել պրոբացիայի շահառուի գտնվելու վայրը, տեղաշարժը, վարքագիծը և դատական ակտով սահմանված սահմանափակումների պահպանումը: Էլեկտրոնային հսկողության կիրառման համար օգտագործվող սարքավորումներն ամրացվում են պրոբացիայի շահառուին կամ տեղադրվում են վերջինիս բնակության կամ գտնվելու վայրում։ Պրոբացիայի շահառուների նկատմամբ էլեկտրոնային միջոցներով հսկողություն կիրառելու նպատակով Գնումների մասին» ՀՀ օրենքի 15-րդ հոդվածի 6-րդ մասի համաձայն հայտարարված գնման ընթացակարգի արդյունքում՝ Հայաստանի Հանրապետության արդարադատության նախարարության և «Էնիգմա» ՍՊԸ-ի միջև 12․04․2022թ.-ին կնքվել է «ՀՀԱՆ-ԲՄԱՊՁԲ-22/18» ծածկագրով գնման պայմանագիր՝ համակարգչային հսկողության /էլեկտրոնային/ համակարգի ձեռքբերման նպատակով։ Պայմանագրի ընդհանուր գինը կազմում է 219,999․98 հազ․ դրամ, որից՝ 110,000․0 հազ․ դրամը նախատեսված է Հայաստանի Հանրապետության 2022 թվականի պետական բյուջեի «1120․ Քրեակատարողական ծառայություններ» ծրագրի «31001․ ՀՀ արդարադատության նախարարության պրոբացիայի ծառայության կարողությունների զարգացում և տեխնիկական հագեցվածության ապահովում» միջոցառմամբ։ Որոշման նախագծով նախատեսվում է ԵՄ բյուջետային աջակցության ծրագրով առաջին փուլում հատկացված միջոցների 2022 թվականի հունվարի 1-ի դրությամբ մնացորդից վերոնշյալ միջոցառմանը ուղղել ևս 110,000․0 հազ․ դրամ։ 
3.Ակնկալվող արդյունքը
Նախագծի ընդունման արդյունքում կապահովվի Եվրոպական միությունից մինչև 2022 թվականի հունվարի 1-ը ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի շրջանակներում միջոցների չօգտագործված մնացորդի հաշվին անհրաժեշտ սարքավորումների ձեռքբերման համար գումարների նախատեսումը, «Գնումների մասին ՀՀ օրենքի 15-րդ հոդվածի 6-րդ մասի համաձայն կնքված պայմանագրով նախատեսված գումարների վճարումը։ 
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2022 թվականի պետական բյուջեի եկամուտների և ծախսերի փոփոխության չի հանգեցնի:
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծն առնչվում է Հայաստանի Հանրապետության կառավարության  2021-2026թթ. ծրագրի 5.3, 5․5 և 5․6 կետերին, մասնավորապես, ապահովում է դատարանների շենքային պայմանների և տեխնիկական հագեցվածության կատարելագործումը՝ պայմանավորված հատկապես դատավորների թվի ավելացմամբ, Քրեական և Քրեական դատավարության օրենսգրքերի հենքով իրավական համակարգում ներդրված՝ ազատությունից զրկելուն այլընտրանք հանդիսացող նոր պատժատեսակների և խափանման միջոցների արդյունավետ
[bookmark: _GoBack]կիրառման նպատակով Պրոբացիայի ծառայությունը զինվում է էլեկտրոնային հսկողության համար անհրաժեշտ միջոցներով, անմիջականորեն առնչվում է դատաիրավական բարեփոխումների 2018-2023թթ. ռազմավարությանը, Հայաստանի Հանրապետության հակակոռուպցիոն ռազմավարությանը և դրա իրականացման 2019-2022 թվականների միջոցառումների ծրագրին, Հայաստանի Հանրապետության քրեակատարողական և պրոբացիայի ոլորտի 2019-2023 թվականների ռազմավարության միջոցառումների ծրագրին։ 
